
				এই পাতাটির মুদ্রণ সংশোধন করা প্রয়োজন। 
* শিবনাথ শাস্ত্রীর আত্মচারিত [ ৬ষ্ঠ পরিঃ والو لا
জননী লইতে সাহস করিতেছেন না। এই অবস্থাতে উদ্ধারকারী ব্রাহ্মগণ আসিয়া গণেশসুন্দরীকে স্বীয় পরিবারে লইবার জন্য আমাকে ধরিলেন । । আমি তখন নূতন সংসার পাতিয়া ঘরকন্না করিতেছি। আমি বালিকাটির অবস্থার বিষয় চিন্তা করিয়া “ন’ বলিতে পারিলাম না। ভাবিলাম, আমাদের আহারের যদি দু মুটা জুটে ত তারও জুটিবে। গণেশমুন্দরী আবার পলাইয়া খ্রীষ্টীয়দিগের আশ্রয় হইতে আমার ভবনে আসিলেন। আমার বাড়ীতে তিনি আমার ভগিনীর ন্যায় হইয়া আমাদের কষ্টের অংশ লইয়া কয়েক বৎসর ছিলেন। তৎপরে ঈশ্বর কৃপায় অতি উপযুক্ত ব্যক্তির সহিত ( রাধাকান্ত বন্দ্যোপাধ্যায় নামক আমার এক শ্রদ্ধেয় বন্ধুর সহিত) বিবাহিত হইয়াছেন। আমি তাহার গণেশক্ষুন্দরী নাম তুলিয়া দিয়া তঁহার অপর নাম মনোমোহিনীই প্রবল করিয়াছি। তিনি সেই নামে এখনও আমার ভগিনী বলিয়া ব্রাহ্মসমাজে পরিচিত ।
ব্রাহ্মসমাজে পাপবোধ ও ‘আনন্দবাদী দল’ ৷-কলিকাতাতে সকল দলের ব্রাহ্মেরাই আমাকে বন্ধু ভাবে ডাকিতেন। তখন উন্নতিশীল ব্রাহ্মদলের মধ্যে ‘আনন্দবাদী দল’ নামে একটি দল হইয়াছিল ; অমৃতবাজারের শিশিরকুমার ঘোষ ও তাঁহার ভ্রাতৃগণ এই দলের নেতা বলিয়া গণ্য ছিলেন। ইহার একটু ইতিবৃত্ত আছে। ১৮৬৬ সালে (f its Jesus Christ, Asia and Europe Fitc. 'সুপ্রসিদ্ধ বক্তৃত করেন ; তাহাতে গবর্ণর জেনারেল লর্ড লরেন্স তঁহার প্রতি প্রীত হন, এবং তঁাহার সঙ্গে কেশব বাবুর বন্ধুতা সম্বন্ধ স্থাপিত হয়। ক্রমে কেশব বাবুর দলের লোকদিগের ষীশু খ্রীষ্টের প্রতি অতিরিক্ত ঝোক হইয়া পড়ে। বড়দিনের সময় বীশুর ধ্যানে দিন যাপন করা, বাইবেল পড়া, বাইবেলের ব্যাখ্যা করা, খ্রীষ্টীয় মিশনারীদিগের সহিত মিশামিশি করা, ইত্যাদি হইতে থাকে। এ কথা এখানে বলা আবশ্যক যে, বাইবেল পাঠ ও খ্রীষ্টীয় মিশনারীদিগের সহিত মিশামিশি

				 এই পাতা শেষ সম্পাদিত হয়েছে ০৬:৫০টার সময়, ১ জুলাই ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

